
GİRİŞ
Bioloji müxtəliflik haqqında 5 iyun 1992-ci il tarixli Beynəlxalq konvensiya, Beynəlxalq əhəmiyyətli su hövzələrinin, köçəri quşların qorunması konvensiyası(Ramsar,1971) ,Azərbaycan Respublikasının 4 iyun 1999-cu il tarixli  sərəncamının icrasına uyğun olaraq heyvanların trofik və biotopik əlaqəsinə aid tədqiqatların aparılması tələb olunur (1).
Qızılağac qoruğun bir çox quşların miqrasiya istiqamətində yerləşir. Quşların bəziləri burada qışlamaq, bəziləri yuvalamaq, bəziləri isə bütün omürləri boyu burada oturaq yaşayır. 
Qızılağac qoruğunda oturaq quşların bəzi növləri kifayət qədər, çoxu isə zəif öyrənilib. Lakin qışlayan quşların populyasiya səviyyəsində xüsusi planla öyrənilməsi , həm də ərazidəki biotoplardan istifadə formaları heç öyrənilməyib. Ornitoloji ədəbiyyatda bu ərazidə qışlayan quşların biologiyası haqqında olan son məlumatlar Q.T.Mustafayev, N.A.Sadıqova, İ.R.babayev və Ə.N.Tağıyevin əsərlərində qeyd edilib (4,5,13,15,17,20,22).
Ölkəmizdə , eyni zamanda xarici ölkələrdə quşların öyrənilməsinə böyük əhəmiyyət verilir. Dünyanın müxtəlif ölkələrində quşlar haqqında təxminən 200 adda xüsusi jurnal buraxılır, hər il 1500-dən çox kitab və elmi proqramlarda quşlar haqqında məlumat əhəmiyyətli yer tutur. 
Təbiətdən səmərəli istifadə edildiyi və onun qorunmasının beynəlxalq problemə çevrildiyi indiki zamanda quşlara daha da diqqət yetirilir. Çünki heyvanlar aləminin ali qruplarından biri olan quşlar təbiətin ümumi iqtisadiyyatında, maddələrin bioloji dövranında və xalq təsərrüfatında mühüm rol oynayır. Quşların çox böyük elmi, estetik, tərbiyəvi və təsərrüfat əhəmiyyəti vardır. 
Azərbaycanda quşların elmi cəhətdən öyrənilməsi işini gələcəkdə düzgün planlaşdırmaq üçün indiyə qədər görülmüş işlərə bir növ yekun vurmaq lazımdır. Quşlardan səmərəli istifadə etmək, zərərli quşlarla mübarizə aparmaq və faydalı quşları qorumaq məqsədilə tədbirlər hazırlamaq üçün onları düzgün tanımaq ilk və başlıca şərtdir. 
Material və metodika
Qızılağac qoruğunda qışlayan quşların biologiyası mövzusunda buraxılış işi ədəbiyyat məlumatları əsasında yazılıb. Buraxılış işini yazmaq üçün öncə müvafiq ədəbiyyatla tanış olub qarşıya qoyulan konkret vəzifələrimizi müəyyən etmişik. ədəbiyyat məlumatların əsasında ayrı-ayrı illər üzrə quşların say dinamikası və biotoplar üzrə yerləşməsi tədqiq edilmişdir. Quşların autekologiyasına aid ədəbiyyat məlumatı toplanmışdır. Qızılağac qoruğunda qışlayan quşların sinekoloji araşdırılması, faunanın kompleks ekoloji-landşaft təhlili konsepsiyasına əsasən aparılmışdır. 
Qoruqda tədqiqat apararkən ornitologiyada və bioekologiyada geniş tətbiq edilən metodlardan  istifadə edilmişdir. Quşların taksonomik spektri üçün Q.T.Mustafayevdən istifadə etmişik (15,16). Növlərin areallarını müəyyən etmək üçün bir sıra müəlliflərdən istifadə olunmuşdur. Biz qışlayan quşların təbiətdə canlı olarkən öyrənmək metoduna üstünlük vermişik. Durbindən və Karl Zeis teleskopundan istifadə etmiş və orijinal fotoşəkillər çəkilmişdir.
 Qızılağac qoruğunda yayılan qışlayan quşların çoxu orta və ali məktəb dərsliklərinə daxil edilmiş və yaxşı tanınan növlərdir. Digər az tanınan qışlayan quşları tanımaq üçün rəngli şəkillər olan ədəbiyyatdan istifadə etmişik. Eyni vaxtda BDU-nun və Azərbaycan Milli Elmlər Akademiyasının Zoologiya İnstitutunun zooloji muzeyində olan kolleksiya fondundan istifadə edilmişdir. 

I FƏSİL
QIZILAĞAC QORUĞUNUN  FİZİKİ-COĞRAFİ
XARAKTERİSTİKASI
Azərbaycanda  quşların kütləvi məskunlaşdığı ərazi Xəzər dənizinin cənub – qərb hissəsində –Kür deltasının cənubunda yerləşən  Qızılağac qoruğu və onun ətrafının quru və bataqlıq sahələridir. Bu ərazilər müxtəlif növ ördək, qaz, qu quşu, qaşqaldaq, soltanquş, turac və s. onlarla başqa quş növləri ilə daha zəngin olmuşdur. Lakin illər boyu ekoloji şəraitin dəyişməsi və qanunsuz ov nəticəsində köçəri quşlar xeyli azalmışdır. Qızılağac körfəzi və onun ətrafının 5 km-lik zonası 180 min ha sahədə  1926-cı ildə ovçuluq təsərrüfatı yasaqlığı elan edildi və burada hər cür ov qadağan olundu. 1929-cu ildə həmin yasaqlıq dövlət qoruğuna çevrildi. Qoruğun sahəsi hazırda 88360 ha-dır. Bu respublika ərazisinin 1,03%-nə, qoruqların ümumi ərazisinin isə 45%-nə bərabərdir (8,18). 
Qızılağac qoruğu respublikamızda sahəsinə görə birinci, yaranma tarixinə görə isə üçüncü qoruqdur. Qoruğun ərazisi müxtəlif təbii landşaft sahələrindən ibarətdir: onun sahəsinin 58,4%-i (51,58 min ha) su akvatoriyası, 20,3%-i (17,94min ha) cən-gəllik sahələr, 21,3%-i (18,84 min ha) quru sahələrdir . Belə bir landşaft xüsusiyyətləri burada su, bataqlıq və quru mühitdə yaşayan köçəri və oturaq quşların, quru və bataqlıq heyvanlarının, balıqların məskunlaşmasına tam şərait yaratmışdır (cəd.1.1). 
Qızılağac qoruğu 1976-cı ildən Beynəlxalq konvensiyanın ilk 12 su-bataqlıq regionunun biri kimi siyahıya daxil olunmuş, bununla da beynəlxalq əhəmiyyətli qoruq kimi təsdiq edilmişdir (8).
Qızılağac körfəzinin sularının duzluluq dərəcəsinə Xəzər dənizi, Kür çayı və qrunt suları təsir edir. Son onilliklərdə Xəzərin səviyyəsinin bir qaydada qalmaması, antropogen amillə əlaqədar olaraq körfəzlərin hidroqrafiya rejiminin dəyişməsi burada su ilə qurunun sərhədini müəyyən qədər dəyişdirmişdir . Belə dəyişikliklər sözsüz ki, ərazinin landşaftına, quşların yaşayış tərzinə və miqdarına xeyli təsir göstərmişdir.
Cədvəl 1.1
Qızılağac qoruğunun təbii landşaft sahələri
	Təbii landşaft sahələrinin adları
	Təbii landşaft sahələrinin sahəsi

	
	ha ilə
	%-lə

	Su sahəsi
     Dərin su sahəsi
     Dayaz su sahəsi
	51580
41490
10090
	58,38
46,96
11,42

	Cəngəllik sahə
     Qamışlı cəngəlliklər
     Bataqlı cəngəlliklər
     Göl bitkiləri sahəsi
	17936
4358
12478
1100
	20,30
4,93
14,12
1,25

	Quru sahə
      Yarımsəhra bitkilər sahəsi
      Şoranlı sahə
      əkin sahəsi
	18844
18082
57
704
	21,32
20,46
0,06
0,79

	Ümumi sahə
	88360
	100,0



Qızılağac dövlət qoruğunun ərazisi əsasən yayı quraq keçən mülayim-isti yarımsəhra və quru bozqır, qismən də (cənub hissəsi) yayı quraq keçən mülayim-isti iqlim tiplərinə aiddir. Bu iqlim tipləri çox az və zəif nəmliyi, qışının mülayim, yayının isə quru və isti keçməsilə səciyyələnir .
Böyük Qızılağac körfəzinin dərin sulu sahələrində kiçik dənizotu cəngəllikləri, dayaz yerlərində isə yaşıl, diatom və göy-yaşıl yosunlar geniş sahələri əhatə edir. Kiçik Qızılağac körfəzində su çiçəkləri, buynuzyarpaq, sulələyi və s. sualtı bitki örtüyü əmələ gəlmişdir. Burada qamış, dəniz lığvari, ciyən və s. bitkilər bitir.
Qızılağac qoruğunda məməlilərin, sürünənlərin, suda-quruda yaşayanların, balıqların, həşəratların bir çox növləri yaşayır. Burada yırtıcı heyvanlardan canavar, tülkü, çaqqal, qamışlıq pişiyi, porsuq, Qafqaz gəlinciyi məskən salmışdır. Qamışlıq pişiyi, çaqqal və tülkü quşları (xüsusilə də yuvalama dövründə) xeyli məhv edir. Sürünənlərdən Xəzər və bataqlıq tısbağaları, zolaqlı kərtənkələ, adi və su koramalı, gürzə və s. təsadüf edilir. Cücüyeyənlərdən uzunquyruq ağdiş və Zaqafqaziya kirpisi vardır. Gəmiricilərdən Zaqafqaziya dovşanına, siçanlara, siçovullara təsadüf edilir. Suda-quruda yaşayanlardan isə müxtəlif növ qurbağalar yaşayır. Su heyvanlarından Böyük Qızılağac körfəzində Xəzər suitisi vardır. Bəzən 10 başdan ibarət olan suiti sürülərinə də rast gəlinir.
Qoruğun Böyük və Kiçik Qızılağac körfəzlərində 30 növdən artıq balıq qeydə alınmışdır. Siyənək, kütüm, çəki, naxa, sıf, çapaq, kefal, xul və s. balıqlar mühüm sənaye əhəmiyyətlidir .
Mütəxəssislər müəyyənləşdirmişlər ki, Qızılağac qoruğunda keçmiş MDB ərazisində olan 26 quş dəstəsinin 22-si (84,6%), 760 quş növünün isə 248-i (32,6 %) məskunlaşır (8).
Qızılağac dövlət qoruğundakı quşlar əsasən aşağıdakı dəstələrdən ibarətdir: to-yuqkimilər, göyərçinkimilər, durnakimilər, maygülükimilər, qazkimilər, flaminqoki-milər, caydaqlar, qu quşukimilər, keçisağankimilər, uzunqanadlılar, sərçəkimilər və s.
Qızılağac qoruğuna dünyanın müxtəlif yerlərindən kütləvi şəkildə qanadlı qonaqlar gəlir. Hər il buraya Taymır yarımadasından qırmızıdöş qazlar və qu quşları, Tundranın digər yerlərindən qızılquş, Yakutiyadan ağ durnalar, Qazaxıstandan və Uraldan qızılqazlar gəlir. Xəzərin sahillərinin Qərbi və Şimali Avropa ölkələrindən  də çoxlu qanadlı qonaqları olur. Onlar əsasən payız fəslində gəlir, burada qışlayır və yazda Qızılağacı tərk edir. Qızılağac qoruğuna hər il yazda yuvalamaq üçün Misir, Sudan, İraq, İsrail, Yeni Zelandiya və s. qaranazlar, ərsindimdiklər, sarı və Misir vağları, qarıldaqlar və s. quşlar gəlir. Yuvalamağa gələn bu quşların bir mövsümdə yuvalarının sayı bəzən 60 mindən çox olur (21).
Qoruğa  quşların payız gəlişi qismən sentyabr ayından, kütləvi surətdə isə oktyabr ayından başlanır və dekabrın sonuna kimi davam edir. Sentyabrda burada yaşılbaş ördəkləri, fitçi cürələri, qaşqaldaqları görmək mümkündür. Oktyabr ayında mareklər, bizquyruq ördəklər, qızılqazlar, qara ördəklər kütləvi şəkildə gəlir . Daha sonra, noyabr-dekabr aylarında müxtəlif qazlar və qu quşları gəlir.
Qızılağac körfəz adı ilə adlanan yeganə qoruqdur. Xəzərin körfəzi Qızılağac isə həmin regionda bitən və tozağacıkimilər fəsiləsinə mənsub olan qızılağac bitkisinin adı ilə adlandırılmışdır(8).
Qızılağac dövlət qoruğunda quşların sayı barədə dəqiq rəqəm yoxdur. 1979-cu ildə burada S. Əliyev 3,5-5 milyon, B. Mehdiyev və T. Vorobyeva isə 5-6 milyon quş olduğu barədə məlumat vermişlər (15). Burada onu əsas götürmək olar ki, son onilliklərdə quşların sayı xeyli azalmışdır. Quşların azalmasının bir sıra təbii hadisələr və insan fəaliyyəti ilə əlaqədar olan səbəbləri vardır.

II FƏSİL
QIZILAĞAC QORUĞUNDA QIŞLAYAN QUŞLARIN SİSTEMATİKASI VƏ ÖYRƏNİMƏSİ TARİXİ

2.1.Qızılağac qoruğunda qışlayan quşların sistematikası 

1. Dəstə: Podicipediformes – Maygülükimilər
Fəsilə: Podicipedidae – Maygülülər
Cins: Podiceps Lothom - Maygülü
Növ: Podiceps grisigina Bogd – Bozyanaq maygülü

2. Dəstə: Pelecaniformes – Qutankimilər
Fəsilə: Pelecanidae - Qutanlar
Cins: Pelecanus Linn - Qutan
Növ:  Pelecanus onocrotalus Linn – Çəhrayı qutan
Növ: Pelecanus crispus Bruch – Qıvrımlələk qutan

3. Dəstə: Anseriformes – Qazkimilər
Fəsilə: Anatidae – Ördəklər
Cins: Anser Briss - Qaz
Növ: Anser anser Linn – Boz qaz
Növ: Anser albifrons Scop – Ağalın qaz
Növ: Anser crythtopus Linn – Ağqaş qaz
Cins: Cygnus Bech – Qulələk, ququşu
Növ: Cygnus olor Gm – Fısıldayan qulələk
Növ: Cygnus cygnus Linn – Harayçı qulələk
Növ: Cygnus bewickii Var – Kiçik qulələk
Cins: Anas Linn – Ördək
Növ: Anas crecca Linn – Fitçi ördək
Növ: Anas strepera Linn – Boz ördək
Növ: Anas penelope Linn – Fiyu ( marek ) ördək
Növ: Anas acuta Linn – Bizquyruq ördək
Növ: Anas clypeata Linn – Enliburun ördək
Növ: Anas angustirostris – Mərməri ördək
Cins: Aythya Boi – Qaraördək
Növ: Aythya ferina Linn – Qırmızıbaş qaraördək
Növ: Aythya fuligula Linn – Kəkili qaraördək
Növ: Aythya marila Linn – Dəniz qaraördəyi
Cins: Bucephala Baird – Meşəördəyi
Növ: Bucephala clangula Linn – Güləyən meşəördəyi
Cins: Mergus Linn – Pazdimdik
Növ: Mergus merganser Linn – Böyük Pazdimdik

4. Dəstə: Falconiformes – Qızılquşkimilər
Fəsilə: Accipitridae - Qırğılar
Cins: Aquila bris - Qartal
Növ: Aquila clanga – Böyük qartal
Növ: Aquila heliaca Sar – Məzar qartalı
Növ: Aquila chrysaetas Linn – Berküt qartal
Cins: Accipiter Bris – Qırğı
Növ: Accipiter gentilis Linn – Böyük qırğı
Cins: Falco Linn – Qızılquş
Növ: Falco cherrug Gray – Ütəlgi qızılquş
Növ: Falco peregrinus Tunst – Adi qızılquş
Növ: Falco columbarius Linn – Ördəktutan qızılquş
Cins: Buteo Lac – Sar
Növ: Buteo buteo – Adi sar

5. Dəstə: Passeriformes – Sərçəkimilər
Fəsilə: Carvidae - Qarğalar
Cins: Carvis Linn - Qarğa
Növ: Corvus frugilegus Linn – Zağca qarğa
Fəsilə: Troglotidae – Bilbittanlar
Cins: Torglodytes Viel – Bilibittan
Növ: Troglodytes troglodytes Linn – Adi bilibittan
Fəsilə: Regulidae – Kralquşlar
Cins: Regulus Cuv – Kralquş
Növ: Regulus regulus – Sarıbaş kralquş
Cins: Turdus Linn – Qaratoyuq
Növ: Turdus viscivorus Linn – Çil qaratoyuq
Fəsilə : Alandidae – Turağaylar
Cins: Melanocorypha Boil – Bozqır turağayı
Növ: Melanocorypha leucoptera – Ağqanad bozqırturağayı
Cins: Alauda Linn – Tarlaturağayı
Növ: Alauda arvensis Linn – Adi tarlaturağayı
Fəsilə: Matacillidae – Haçaqanadlılar
Cins: Anthus Bechs – Haçaqanad
Növ: Anthus pratensis Linn – Çəmənlik haçaqanadı
Fəsilə: Fringillidae – Hörücülər
Cins: Frinsilla Linn – Hörücü
Növ: Fringilla caeleps Linn – Adi hörücü ( meşəsərçəsi) 
Növ: Fringilla montifringilla Linn – Qarlıq hörücüsü
6. Dəstə: Gruiformes – Durnakimilər
Fəsilə: Ballidae – Sufərələri
Cins: Porzana Vieil – Təqibçi
Növ: Porzana porzana – Adi təqibçi
Fəsilə: Otidae – Doydaqlar
Cins: Tetrax Fioorst – Bəzgək
Növ: Tetrax tetrax – Adi bəzgək

7. Dəstə: Charadriiformes – Cüllütkimilər
Fəsilə: Scolapacidae – Mələrcüllütlər
Cins: Tringa Linn – İlbizcüllüt
Növ: Tringa nebularia – Böyük ilbizcüllüt
Cins: Calidris Anon – Qumluqca
Növ: Calidris alba – Üçbarmaq qumluqca
Cins: Gallinago Briss – Tənbəlcüllüt
Növ: Gallinago gallinago Linn – Adi tənbəlcüllüt
Cins: Scolopax Linn – Çilingdimdik
Növ: Scolopax rusticola Linn – Meşə çilingdimdiyi
Cins: Numenius Briss – Əyridimdik 
Növ: Numenius arquta – Böyük Əyridimdik
Cins: Limosa Bris – Oxcüllüt
Növ: Limosa limosa – Böyük oxcüllüt
Fəsilə: Laridae – Qayağılar
Cins: Larus Linn – Qağayı
Növ: Larus ichtyaetus Pall – Güləyən qağayı
Növ: Larus argentatus – Gümüşü qağayı
Növ: Larus canus Linn – Boz qağayı

8. Dəstə: Strigiformes – Gecə yırtıcı quşları
Fəsilə: Tytonidae – Bayquşkimilər
Cins: Tyto - Bayquş
Növ: Tyto alba – Ağ bayquş







2.2.Qızılağac qoruğunda quşların öyrənilmə tarixi

Azərbaycanda quşların öyrənilməsi tarixi üç dövrə bölünür. Birinci dövr keçmişdən XVIII əsrə qədərki illəri, ikinci dövr XVIII əsrdən Böyük Oktyabr sosia-list inqilabına qədərki illəri, üçüncü dövr isə bu günə qədərki dövrləri əhatə edir.
Xəzərin cənub-qərb sahili bir sıra qiymətli quşun, xüsusilə su quşlarının kütləvi qışladığı yerlərdir. Bu böyük quş qışlaqları ornitoloqların diqqətini həmişə cəlb etmişdir.
1932-ci ildə Xəzərin sahilində su quşlarının qışlamasını öyrənməkdən ötrü zooloq N.İ.Sobolevski Azərbaycana göndərilmişdir. 1932 və 1934-cü illərdə N.İ.Sobolevski (1938), A.Y.Tuqarinov və Y.V.Kozlova-Puşkaryova (1935, 1938) Lənkəran rayonunda və Qızılağac dövlət qoruğunda quşların qışlamasını tədqiq etmişlər. D.Q.Tuayev Qızılağac qoruğunda çay ördəklərinin qışlamasını (1957 a, 1957 b, 1957 v, 1958) ətraflı öyrənmişdir (15,16).
A.Q.Dunin (1948) güləyən qağayının, V.İ.Vasilyev (1968) qışlayan quşların biologiyasını ətraflı tədqiq etmişlər. A.K.Oqanesova (1964) Qızılağac qoruğunda iri qarabatdağın biologiyasını öyrənmişdir. D.Q.Tuayev və V.İ.Vasilyev iri maygülünün, bığlı arıquşun (1965) çoxalma biologiyasına dair məqalələr yazmışlar .
Q.T.Mustafayev və K.C.Kazımov (1965, 1965 a, 1966), habelə V.S.Qrekov (1965 a) və V.İ. Vasilyev (1968) Qızılağac qoruğunda qutanların koloniyalarının yaşayışını ətraflı öyrənmişlər. V.İ.Vasilyevin (1967) məqaləsində adi qağayı, adi susüpürən və iri maygülünün yemindən bəhs olunur. Q.T.Mustafayev, K.C.Kazımov və H.S.Abbasov (1967) Qızılağac qoruğunda qutankimilərin  yuvasında balaların yemləndirilməsinə dair məqalə çap etdirmişlər (15).   
İri maygülü-Podiceps cristatus Azərbaycan ərazisində D.Q.Tuayev, V.N.Vasilyev tərəfindən 1967-ci ildə öyrənilmişdir. 
K.A.Satunin (1912) XX əsrin əvvəllərində çəhrayı qutanların Azərbaycan ərazisində geniş yayılmasını, A.Q.Lyunin (1960) Kiçik Qızılağac körfəzi ətrafında, qismən su basmış yulğun cəngəlliklərində təqribən 13,5 min iri qarabatdağın yuvaladığını, D.Q.Tuayev, V.İ. Vasilyev və Ç.M.Məhərrəmov (1965, 1969) iri qarabatdaqların balıqçılıq təsərrüfatlarına kütləvi basqın etdikdə orada yetişdirilən balıqların, xüsusilə nərəkimilərin körpələrini yeməklə təsərrüfata ziyan vura bilmələrini qeyd etmişlər. Qızılağac qoruğunda kiçik qarabatdağın çoxalma biologiyasını öyrənmiş Q.T.Mustafayev və K.C.Kazımova (1965, 1966) görə bu quşlar aprel ayında çoxalmağa başlayır. Q.T.Mustafayev, K.C.Kazımov, H.S.Abbasov (1967) Qızılağac qoruğunda kiçik qarabatdağın öz balalarını əsasən xırda balıqla (81,3%) və iri onurğasızlarla (15,2%) yemləməsini müəyyən etmişlər.
Q.T.Mustafayev və K.C.Kazımov (1965, 1966) göstərmişlər ki, adi qarıldaq kürt yatmaq üçün 2-5 yumurta qoyur, ikinci yumurtasını qoyduğu gündən kürt yatmağa başlayır, kürtyatma müddəti 21-23 gün davam edir, salamat pərvazlanıb yuvasını tərk edən nəsil 76% təşkil edir. Q.T.Mustafayev, K.C.Kazımov, H.S.Abbasov (1967) Qızılağac qoruğunda adi qarıldağın öz balalarını xırda balıqlarla (39%), onurğasızlarla (30%) və suda-quruda yaşayanlarla yemlədiyini öyrənmişlər(15).
Q.T.Mustafayev, K.C.Kazımov (1966, 1967) kiçik ağnazın yumurtasının (n-426) 46,6x33,5 mm ölçüdə olmasını, kürtyatma müddətinin 22 gün davam etdiyini, yuvada balalarına əsasən xırda balıq (51,8%), onurğasızlar (31%) və qurbağa (14,4%) yedirdiyini qeyd etmişlər . 
Y. A. İsakov və K. A. Vorobyovun (1940) məlumatına əsasən uzunburun pazdimdik yalnız balıq yeyir(15).
Q.Radde (1884) mart və aprel aylarında Lənkəran ətrafından vurduğu 20 balıqcıl qaraquşdan 19-nun erkək olmasına əsaslanaraq bu vaxt onların kürt yatdığını güman etmişdir. May ayında Qızılağac qoruğunda V.V.Vinoqradov və S.İ.Çernyavskayanın (1965) tapdıqları yuvada 2 yumurta olmuşdur . 
Q.T.Mustafayev (1967) Lənkəran və Bakı ətrafındakı 11 zibillikdə qeyd edilmiş 7 növə aid 6000 quşdan 4000-dən çoxunun göl qağayısı olduğunu qeyd etmişdir. Q.T.Mustafayev (1964, 1969) Lənkəran ətrafında onların bəzi dəstələrində 3000-dən çox quş olduğunu müəyyən etmişdir.
A.Q.Dunin (1948) Qızılağac körfəzində gümüşü qağayının bəzi yuvasında 5-6, hətta 7 yumurta olduğunu göstərmişdir. P.V.Zablotski və L.İ.Zablotskaya (1963) 1956-cı ilədək kiçik susüpürənin Kiçik Qızılağac körfəzinin dayaz yerlərində yuvaladığını qeyd etmişdir .
Q.T.Mustafayev (1974) balıqcıl zərricənin açıq landşaftda yaşayan limnodofil növ olduğunu müəyyən etmişdir(13).


III FƏSİL
QIZILAĞAC QORUĞUNDA QIŞLAYAN QUŞLARIN BİOLOGİYASI

3.1. Podiceps grisegena-Bozyanaq maygülü
Görkəmi. Başı qara, yanaqları bozdur. Kiçik kəkili var. Bel tərəfi qonur-boz, boynu pas kimi kürəndir. Qarnı ağdır. Dimdiyi qaradır, lakin dibində sarı hissəsi var. Cavanların rəngi solğun olur, qışda yetgin quşların da rəngi solur. Q=148-208 mm.
Həyatı. Avrasiyada və Şimali Amerikada yayılıb. Azərbaycanda qışda olur. Su quşudur. Bəzən Xəzərdə sahildən çox uzaqda olur. Sayı azdır. Əsas qidası su cücüləridir (19).

3.2. Pelecanus onocrotalus – Çəhrayı qutan
Görkəmi: Rəngində çəhrayı çaları, başında kiçik kəkili var. Qanadlarının ucu qaradır. Çalma lələklərinin yelpiyi qara-qonur, oxu isə ağdır . Suda üzərkən boynunu çiyninə-geriyə qatlayır. Havaya ağır qalxır. Uçuşu rahatdır(15). 
Həyatı: Cənubi Avropada, Şimal-şərqi Afrikada, Kiçik Asiyada və Qərbi Hindistanda yayılmışdır. Qara dəniz, Azov dəniz, Xəzər dənizinin sahillərində, Volqa çayında, Orta Asiyada, Cənubi Qazaxıstanda, Qərbi Sibir göllərində yuvalayır.
Çəhrayı qutan Azərbaycanda yuvalayan, habelə qışlayan quşlardandır. Yuvalarını ya qamış kolları arasında, ya da gölün açıq dayaz yerlərində düzəldir. Yuvaları bir-birinə çox yaxın olur. Aprelin ortalarında yumurta qoyur. Qutanlar daxili su hövzələrində şor sulu gölləri daha üstün tuturlar. Əsas yaşayış yerləri dənizin sahil zolağında balıqla zəngin olan su sahələridir.
Qızılağac qoruğunda qışlama zamanı sayı bir az çoxalır. Yazda qutanlar Azərbaycan ərazisindən köçüb gedirlər. Onların köçüb gedən dəstələri yalnız sahil boyunda deyil, habelə daxili su hövzələrində də görünür . Azərbaycanda yuvalayan qutan cütləri bu dəstələrdə ayrılıb göllərə enir.
Qutanlar dayaz suda yemlənir. Bu zaman onun qanadlarının şappıltısı uzaqdan eşidilir. Çəhrayı qutan yalnız balıqla yemlənir. Az olduqları üçün balıqçılıq təsərrüfatına o qədər də ziyan vurmur. Dövlət tərəfindən qorunur, Azərbaycanın Qırmızı kitabına daxil edilib. Qızılağac qoruğunda 2010-2011-ci illərdə havaların mülayim keçməsi ilə əlaqədar sayı az olmuşdur. Kiçik körfəzin damba deyilən sahəsində və Böyük körfəzin Qonaq evi deyilən ərazisində dayaz yerlərdə rast gəlinmişdir(23).

3.3. Pelecanus crispus – Qıvrımlələk qutan
Görkəmi: İri su quşudur (kütləsi 12-13 kq-a çatır). Rəngi bozumtul ağdır. Qanadlarının ucu boz-qonurdur. Peysər hissəsində və boynunda lələklər qıvrımdır. Çənəsinin altında böyük dəri kisəsi vardır. Ayaqları boz, başı qonur-bozdur. Suda boynunu dik tutur (şək.3.3). Q=620-800 mm. Monotipik növdür(14).
Həyatı: Bu növ Azərbaycanda geniş yayılmışdır. Muğan düzünün qışlayan və yuvalayan quşu olub, ona su-bataqlıq sahələrində əsasən qışda rast gəlirik. Yayda isə Ağ göldə az miqdarda (10-15 cüt) yuvalayır. Gölün içərisində olan xırda adacıqlarda kiçik koloniya əmələ gətirir. Xəzər dənizinin Azərbaycan hissəsinin sahil zolağı boyu yayılıb. Əsas qışlama yerləri Qızılağac Dövlət Təbiət Qoruğunun su hövzələri və Kürün mənsəbinə həmsərhəd olan Xəzərin sahil sularıdır(24) .
Əsas yaşayış yerləri dənizin sahil zolağında balıqla zəngin olan su sahələridir. 
Qutanın qidasını kütləsi 2-3 kq-a qədər olan balıqlar təşkil edir .Azərbaycanın su hövzələrində sayca az olan qıvrımlələk qutanların iri balıqlarla (çəki, külmə, həşəm, kütüm balıqları) yemlənməsinə baxmayaraq balıq təsərrüfatına o qədər də ziyan dəymir. Çox vaxt qrup halında ov edirlər, bəzən bunlara qarabatdaq da qoşulur. Belə halda balıq sürüsünü qarabatdaqlar suyun altından qovur, qutanlar isə qanadlarını suya çırpmaqla sahilə qovurlar və suyun dayaz yerində çaşdırıb ovlayırlar. Bu səhnəni Kiçik körfəzin Damba sahəsində görmək mümkündür.
Azərbaycanın Qırmızı kitabına və Beynəlxalq Təbiəti Mühafizə İttifaqının Qırmızı siyahısına daxil edilib. Ekologiya nazirliyinin keçirdiyi sayğıya əsasən 1993-96-cı illərdə Azərbaycanda qışlayan qutanın sayı 500-550 olmuşdur. 2003-cü ilin yanvarında 2826, 2004-cü ildə isə 416 quş qeyd edilib. Sonuncu 2010-2011-ci illərdə azalmasının səbəbi qışın isti keçməsidir(23).

3.4. Anser anser-Boz qaz
Görkəmi. Azərbaycan faunasına daxil olan qazların hamısından iridir. Ümumi rəngi açıq-bozdur. Beli və quyruğunun üstü kül kimi bozdur. Bədənin yanlarında ağ və tutqun zolaqlar, qarnı üzərində isə qaramtıl ləkələr var. Cavan qazın rəngi solğun-tutqundur(15).
Həyatı. Arealı Avropada və Asiyada yerləşir. Qışlamaq üçün həmin qitələrin cənub hissələrinə miqrasiya edir. Azərbaycanda qışlayır və az miqdarda yuvalayıb nəsil verir. Buna görə oturaq quş hesab olunur. Çox ayıq-sayıq quşdur, adamı 200-300 m-dən yaxına buraxmır. Xəzər dənizi sahilində və Kür-Araz ovalığında məskunlaşır. Qışlayan populyasiyası noyabrdan yanvara qədər gəlir, fevral-mart aylarında uçub gedir. Azərbaycanda nəsilverən populyasiyası mart ayında qamış  və alaq bitkilərinin rütubətli cəngəlliyində yuva tikir, 3-7 yumurta verir, iyun ayında cücüləri müşahidə edilir. Gündüz fəal olur, gecə dərin suya qonub yatır. Ov obyekti əhəmiyyətini saxlamışdır(26). 



3.5. Anser albifrons-Ağalın qaz
Görkəmi. Boz qaza nisbətən kiçikdir. Dimdiyinin dibinin ətrafında ağ ləkə var, lakin təpəsinə çatmır. Ümumi rəngi qonur-bozdur. Qarnı üzərində köndələn yerləşmiş ləkələr var. Quyruqaltı ləkələri ağdır. Dimdiyi və ayaqları qırmızımtıl-sarıdır. Cavan quşun rəngində ləkələr yoxdur. Q=360-450 mm(16). 
Həyatı. Arealı genişdir: Avropa, Asiya, Şimali Amerika. Qışlamaq üçün həmin qitələrin cənub hissəsinə miqrasiya edir. Azərbaycanda qışlayır və miqrasiya yolu buradan keçir. Xəzər dənizi sahilində və Kür-Araz ovalığında qışlayır. Mart ayında köçüb gedir.

3.6. Anser erythropus-Ağqaş qaz
Görkəmi. Azərbaycan faunasına daxil olan qazların hamısından kiçikdir. Alnı təpəsinə qədər ağdır. Ümumi rəngi ağımtıl-bozdur. Qarnı və quyruqaltı lələkləri ağdır. Döşündə tutqun ləkə var. Dimdiyinin ətrafları ağdır. Cavan quşun rəngi tüstü kimidir, tünd ləkələri yoxdur. Q=330-395 mm(15).
Həyatı. Avropada və Asiyada yayılıb. Tundra, meşə-tundra, hətta meşə zonasının şimal kənarlarında məskunlaşıb nəsil verir. Avropanın mərkəzi hissəsindən Çin, Misir, Hindistana qədər olan sahil düzənliklərində qışlayır. Azərbaycanda dekabrdan marta qədər olur. Əsas yeri Lənkəran düzənliyidir. Əvvəlki qazlar ilə birlikdə sürü halında qışlayır.

3.7. Cygnus olor-Fısıldayan qulələk
Görkəmi. Iri quşdur. Rəngi qar kimi ağdır. Dimdiyi qırmızı-qaradır, onun dibində üst tərəfdə qara şişkinlik var. Suda və yerdə olanda boynun əyib suaı işarəsinə oxşadır. Bərk fısıldayır(15).
Həyatı. Avropada və Asiyada yayılıb. Azərbaycanda Xəzər sahilində və aran rayonlarda olan iri göllərdə qışlayır, bəzisi ildə Ağ-göldə 10-15 cüt nəsil verir. Keçmişdə on minlərlə qışlamışdır. ətindən və yumşaq qu lələklərindən istifadə məqsədilə qanunsuz ovlandığından sayı azalmışdır. Indi 2-3 minə qədərdir. Ovlanması yasaq edilib, Qırmızı kitaba daxil edilib qorunur.

3.8. Cygnus-cygnus-Harayçı qulələk
Görkəmi. Fısıldayan qulələyə oxşayır, lakin ona nisbətən az kiçikdir. Xoş səsi var: “anqa-a; anqa-a”. Dimdiyi sarı, ucu isə qaradır. Suda və  yerdə boynunu düz saxlayır. Dimdiyinin sarı hissəsi üçbucaq formasında qara rənginə daxil olur, qara və sarı rənglərin birləşməsi iti bucaq əmələ gətirir. Cavan quşun dimdiyi çəhrayıdır, onun yalnız ucu qaradır(24).
Həyatı. Avropada və Asiyada yayılıb. Azərbaycana qışlamaq üçün gəlir və miqrasiya dövründə buradan keçir. Azərbaycanda 1993-cü ildə qışlamış 6560 qulələkdən yarıya qədəri fısıldayan, digər yarısı isı harayçı olmuşdur. Bunlardan 78%-i Qızılağacda, Abşeron sahillərində, Mahnudçalada, Bozqobu-Şərbətqobuda və Şirvanda olmuşdur. Dekabr ayında gəlib, fevralda-martda qayıdırlar. Qalın qar və bərk şaxtalı ildə aclıqdan zəiflədikləri üçün aprel ayına qədər qalırlar, müəyyən qədəri hətta qırılır(2).

3.9. Cygnus bewickii-Kiçik qulələk
Görkəmi. Harayçıya oxşayır, lakin ondan kiçikdir. Dimdiyində qara rəng daha çoxdur. Onun sarı və qara rənglərinin birləşdiyi hissə düzbucaq əmələ gətirir. Q=475-550 mm(16).
Həyatı. Avropada və Asiyada yayılıb. Əsasən Avropanın şimal-qərb sahillərində, az miqdarda isə Xəzər dənizində və Orta Asiyada qışlayır. Nadir quş kimi Qırmızı kitaba daxil edilib qorunur.


3.10. Anas crecca-Fitləyən ördək
Görkəmi. Kiçik ördəkdir. Başı qəhvəyidir, lakin üzərində yaşıl zolaqları var. Qanadları üzərindəki aynacığı yaşıldır. Suya qonanda qanadlarında ağ zolaqlar görünür. Xoş səsi var- “kryuu” və ya “krilyuu”. Dişi quşun üst tərəfi kürəni naxışlı-qonur, alt tərəfi isə ağımtıldır, yanlarında və çinədanə üzərində naxışlar var. Q=165-193 mm(6).
Həyatı. Avropada, Asiyada və Şimali Amerikada yayılıb. Azərbaycanın aran və dağətəyi rayonlarında hər cür su hövzəsində bu ördəyi görmək olar. Qışlamaq üçün gəlir. Dayaz su hövzələrini xoşlayır. Miqrasiya dövründə kütləvi quşdur, qışda isə nisbətən azalır. Həvəskar ovçuluq üçün əhəmiyyətlidir(3).

3.11. Anser strepera-boz ördək
Görkəmi. Orta boyli ördəkdir. Ümumi rəngi bozdur. Qanadları şabalıdı-qəhvəyidir və üzərində ağ aynacığı var. Səsi qısadır-“xek”. Dişi quş tutqun qonurdur. Belində ləkələr kürəni haşiyəlidir. Q=228-280 mm(15).
Həyat. Avropada, Asiyada və Şimali Amerikanın qərb hissəsində yayılıb. Azərbaycana qışlamaq üçün gəlir. Keçmişdə tək-tək cütləri burada qalıb nəsil vermiş, indi isə belə cütləri müşahidə olunmur. Miqrasiya vaxtında sayı qışlayanlara nisbətən dəfələrlə çoxdur. Miqrasiya edərkən ayrıca, qidalanarkən isə yaşılbaş və başqa ördəklərlə qarışıq sürülər əmələ gətirir. Su və su-sahil bitkilərinin vegetativ hissəsi və toxumları ilə qidalanır. Həvəskar ovçuluq üçün qiymətli quşdur(22).

3.12. Anas penelope-Fiyu (marek) ördək
Görkəmi. Kütləsi 500-900 q olur. Erkəyinin başı boz-qəhvəyi, təpəsi parlaq qızılı-sarıdır. Döşü çəhrayı-qəhvəyidir. Qanadları üzərində aynacığı yaşıldır. Fit kimi səs çıxarır-“vi-uuu”. Dişi quş boz-qonurdur. Qoltuq lələkləri boz səpkili-ağdır. Başı, boynu və döşü kürənə çalır. Q=323-270 mm(16).
Həyatı. Avropada və Asiyada yayılıb, qışda isə Şimali Afrikaya qədər miqrasiya edir. Azərbaycanda payız miqrasiyası sentyabrda-noyabrda, yaz miqrasiyası isə mart-apreldə olur. Dayaz su hövzələrini və daşqınları xoşlayır. Azərbaycanda reproduksiyası faktlarla təsdiq olunmayıbdır. Miqrasiya dövründə kütləvi, qışda isə adi quşdur. Bitki ilə qidalanır. Həvəskar ovçuluq obyektidir(26).

3.13. Anas acuta-Bizquyruq ördək
Görkəmi. Bədəni boz, boynu üstdən qəhvəyi, altdan ağdır. Başı da qəhvəyidir, lakin peysərindən ağ zolaqlar uzanır. Bel tərəfi dalğavari naxışlı qonur-bozdur. Qanadları üzərində aynacığı açıq-qəhvəyidir. Quyruğu nazik, uzun, ucu biz kimidir. Xoş səsi var-“vyuyuri”. Q=240-290 mm(15).
Həyatı. Avropada, Asiyada və Şimali Amerikanın qərb hissəsində yayılıb. Qışlamaq üçün Qərbi Avropaya və cənuba tərəf Orta Asiyaya qədər miqrasiya edir. Azərbaycanda qışlayan quşdur. Sentyabr-noyabrda gəlir, mart ayında çoxu uçub gedir. Miqrasiya dövründə sayı çox olur, burada qalıb qışlayanlar isə nisbətən azdır. Bitki ilə qidalanır. Həvəskar ovçuluq üçün qiymətlidir.

3.14. Anas clypeata-Enliburun ördək
Görkəmi. Kütləsi 500-700 q olur. Başı yaşıldır. Dimdiyi çox yastı, uzun və enlidir. Dimdiyin rəngi erkək quşda qara, dişidə isə zeytuni qonurdur. Döşü parlaq ağdır. Bədəninin yanları və qarnı qəhvəyi-kürəndir. Səsi də fərqlidir: “tuk-tuk” və ya “klak-klak”. Q=205-260 mm(16).
Həyatı. Avropada, Asiyada və Şimali Amerikanın qərb hissəsində yayılıb. Qışlamaq üçün isti yerlərə, o cümlədən Afrikaya qədər köçür. Azərbaycana qışlamaq üçün gəlir. Payız miqrasiyası uzun çəkir, yaz köçməsi isə mart-apreldə olur. Miqrasiya vaxtında sayı çox olur, qışda nisbətən azalır. Bitki və onurğasız heyvanlar ilə qidalanır. Həvəskar ovçuluq əhəmiyyəti var.



3.15. Aythya ferina-Qırmızıbaş qaraördək
Görkəmi. Orta boylu ördəkdir. Başı şabalıdı-qəhvəyi, boynu kürən, döşü qara, bədəni bozdur. Aynacığı yoxdur. Səsi səciyyəvidir-“vi-varr”. Q=200-240 mm(14).
Həyatı. Avropada, Asiyada və Şimali Amerikanın qərb hissəsində yayılıb. Azərbaycana qışlamaq üçün gəlir. Payız miqrasiyası oktyabr-dekabrda, yaz miqrasiyası isə fevral-mart aylarında olur. Sayca çoxluq təşkil edən ördək növlərindən biridir.  Bitki ilə qidalanır. Qiymətli ov quşudur.

3.16. Aythya fuligula-Kəkilli qaraördək
Görkəmi. Orta boylu ördəkdir. Erkəyi qaradır, ona görə “qaraördək” adlanır. Başında arxaya sallanan kəkili var. Qarın tərəfi ağdır. Səsi spesifikdir: “qyu-qyu-qyurr”. Dişisi qara-qonurdur. Q=185-210 mm(13).
Həyatı. Avropada, Asiyada yayılıb. Qışlamaq üçün Afrikaya qədər köçüb gedir. Azərbaycana da qışlamaq üçün gəlir. Payızda gec gəlir, yazda martda köçüb gedir. Beləliklə, respublikamızda cəmi 2-3 ay qalır. Həvəskar ovçuluq əhəmiyyəti var.

3.17. Aythya marila-Dəniz qaraördəyi
Görkəmi. Iri ördəkdir. Bədəninin üst tərəfi açıq-bozdur, kəkili yoxdur. Başı və döşü qaradır. Dimdiyinin dibində ağ xalqa var. Səsi sadədir: “vik-vik” və ya “veyarr”. Q=184-230 mm(14).
Həyatı. Avropa, Asiya və Şimali Amerikada tayqa və tundra zonası üçün xarakter ördək növüdür. Payızda başqa ördəklərlə bir vaxtda gəlir, yazda mart ayında köçüb gedir. Xəzərdə qışlayır. Yaz miqrasiyası vaxtında isə az miqdarda daxili sularda müşahidə edilir. Həvəskar ovçuluq əhəmiyyəti var.


3.18. Bucephala clangula-Güləyən meşəördəyi
Görkəmi. Kütləsi çox dəyişkəndir: 600-1400q. Erkəyinin başı və beli qara, bədəni ağdır. Dimdiyinin dibi hündürdür. Gözü ilə dimdiyi arasında iri ağ ləkə var. Qanad aynası ağ və böyükdür. Dişisinin başı tünd qəhvəyidir. Səsi spesifikdir: “rer-rerr” və ya “kvini-kirr”. Q=187-231 mm(16).
Həyatı. Şimali Amerikanın və Avropanın meşə zonasında olan çay və göllər üçün xarakter ördək növüdür. Qışlamaq üçün cənuba, o cümlədən Azərbaycana köçür. Burada əsasən Xəzər sahilində qışlayır. Daxili su hövzələrində azdır. Payız miqrasiyası gec, yaz köçməsi isə tez olur. Həvəskar ovçuluq əhəmiyyəti var.

3.19. Mergus merganser-Böyük pazdimdik
Görkəmi: Kütləsi 1500-1870q olur. Erkəyinin başı və boynunun üstü yaşıl, boynunun altı və döşü ağ, beli tutqun qaramtıldır. Dimdiyi qırmızıdır. Səsi dəyişilir: “aunq-a” və ya “ryux-rax”. Dişisinin başı kürəni-qəhvəyidir və boynunun orta hissəsində kəskin fərqlənir . Üst dimdiyinin hər tərəfində olan “dişciklər” 15-dən çox deyildir . Q=262-290 mm(15).
Həyatı: Azərbaycanda əsas qışlama yerləri Lənkəran rayonunda (Böyük və Kiçik Qızılağac körfəzləri) iri göllərdir.Böyük pazdimdik su hövzələrinin yaxınlığında yuvalayır, balıqlarla zəngin çaylara daha çox üstünlük verir. Çox vaxt o yuvasını qoca ağacların koğuşunda qurur. Koğuşun yerdən hündürlüyü 1m-dən 18 m-ə qədər ola bilər. Bəzən o köhnə tikililərdə, daş yuvaların uçulmuş hissələrində yuva qurur. Böyük pazdimdiyin yuvasına həmçinin sahilboyu qayaların çatlarında və yerdə, kolların üzərində rast gəlmək olar. 8-9, bəzən 13 yumurta qoyur. Yumurtanın rəngi ağdır, qabığı hamardır, ölçüsü 55,4-74,5x37-50 mm, orta çəkisi 84 q-dır. Hər gün 1 yumurta qoyur. Kürtyatma sonuncu yumurta qoyulduqdan sonra başlanır və 32 günə qədər davam edir. Yuva yeri axtarışında və onun qurulmasında erkək iştirak etmir, bəzi vaxtlar yuvanın ətrafında durur, təhlükə hiss etdikdə diqqəti özünə cəlb edir(19).


3.20. Aquila clanga-Böyük qartal
Görkəmi. Bozqır qartalından kiçikdir. Birrəng qara-qonurdur. Səsi bərkdir-“kiyak-kiyak”. Cavan quşun üst tərəfi açıq rənglidir və üzərində damcı formalı ləkələr var(14). 
Həyatı. Avropada və Asiyada yayılıb. Azərbaycanda dağda və aranda miqrasiya vaxtında olur, düzənliklərdə tək-tək qışlayır.

3.21. Aquila heliaca-Məzar qartalı
Görkəmi. Böyük qartaldır, qanadları enlidir. Ümumi rəngi tünd qonurdur, lakin başının üstü açıq-sarıdır, “papağa” oxşayır. Çiyinlərində iri ağ ləkələr var. Səsi it hürməsini xatırladır-“tiyaf-tiyaf-tiyaf”. Cavan quşun qarın tərəfi uzununa naxışlıdır. Pəncə lüləsi lələklə örtülüdür. Quyruğunda kürəni lələklər birləşib köndələn zolaqlar əmələ gətirir(16).
Həyatı. Avropada və Asiyada yayılıb. Qışlamaq üçün Afrikaya qədər miqrasiya edir. Azərbaycanda dağətəyi rayonların qaya, yarğan və seyrək ağac olan açıq sahələrində məskunlaşır, aranda qışlayır. Nadir quşdur, 200-250 km marşrutda bir quş rast gəlir. Leş ilə qidalanır. Qırmızı kitaba daxil edilib qorunur(2).


3.22. Aquila chrysaetos-Bərküt qartal
Görkəmi. Iri qartaldır. Boynunun arxasında və peysərində qızılı-narıncı rəngli, sərt və ucu iti ləkələr var. Quyruğunun dibi ağımtıldır. Səsi kobud xırıltılıdır-“kyek-kyek-kyek”. Qanadlarının tini ağımtıldır. Ayaqları sarıdır. Cavan quşun quyruğu ağdır, lakin kənarlarında tünd rəngli zolaq var(15).
Həyatı. Geniş yayılıb: Avropa, Asiya, Şimali-Qərbi Afrika, Şimali Amerika. Azərbaycanda dağlarda məskunlaşıb və oturaq yaşayır. Lakin qışda aranda da görünür. Ağacda və qayada yuva tikir. Qidasını dovşan, tülkü, quş və leş təşkil edir. Nəsli kəsilmək qorxusu olan quşdur. Azərbaycanda cəmi 15 cüt qalıb. Qırmızı kitaba daxil edilib qorunur(2).

3.23. Assipiter gentilis-Böyük qırğı
Görkəmi. Qarğadan iridir. Bel tərəfi qonur-bozdur, qarın tərəfi isə açıq rənglidir və üzərində nazik köndələn tünd zolaqlar var. Gözləri və ayaqları sarıdır. Cavan quşun beli oxra rəngli haşiyəsi olan lələklərlə örtülüdür. Qarın tərəfində lələklərin ucu damcı formalı iri ləkə ilə qurtarır(16).
Həyatı. Geniş yayılıbdır: Avropa, Asiya, Şimal-Qərbi Afrika, Madaqaskar, Şimali Amerika. Azərbaycanın dağ meşələrində oturaq quşdur. Hündür ağacda yuva tikir. Qaz, tetra, ular kimi iri quşları ovlaya bilir. Lakin nadir quş olduğu üçün qorunur. Qırmızı kitaba daxil edilmişdir(2).

3.24. Falco cherrug-Ütəlgi qızılquş
Görkəmi. Birrəng quşdur. Beli paslı qonur, qarın tərəfi isə ağdır və üzərində damcı formalı naxışlar var. “Bığları” yoxdur. Quyruğu uzundur, üzırindı sarı və tünd qəhvəyi rəngli köndələn zolaqlar var. Bədənin yanlarındakı tünd rəngli cizgilər yuxarıdan aşağıya tərəf iriləşir(15).
Həyatı. Avropada və Asiyada yayılıb, qışlamaq üçün cənuba tərəf Şimali Afrikaya qədər miqrasiya edir. Azərbaycana qışlamaq üçün gəlir. Əsasən quş ilə qidalanır. Nadir quş olduğu üçün Qırmızı daxil edilib qorunur(2).

3.25. Falco columbarius-Ördəktutan qızılquş
Görkəmi. Kiçikdir və qanadları qısadır. Üst tərəfi və başı tünd göy, alt tərəfi isə ağımtıl-kürəndir və üzərində cizgilər uzanır. Quyruğu zolaqlıdır. Dişi quşun bel tərəfi qonur, qarın tərəfi isə uzununa naxışlı ağımtıldır(14).
Həyatı. Avropada, Asiyada və Şimali Amerikada yayılıbdır. Qışlamaq üçün Afrikaya qədər miqrasiya edir. Azərbaycana qışlamaq üçün gəlir  və miqrasiya dövründə buradan keçir. Payız miqrasiyası sentyabrda-noyabrda, yaz köçməsi isə mart-apreldə olur. Qışlayan fərdləri aranda və dağətəyi rayonlarda məskunlaşır. Ördəktutan adlanmasına baxmayaraq, Əsas qidası xırda quşlardır.

3.26. Falco peregrinus- Adi qızılquş
Görkəmi. Qafqaz qızılquşu da adlanır. Göyərçindən xeyli iridir. Rəngi ziddiyyətlidir: başının üstü, beli, qanadları və quyruğu göyümtülə çalan boz, alt tərəfi isə açıq rənglidir və üzərində köndələn naxışlar var. Döşündəki naxışlar damcı formalıdır. “Bığları” parlaq qaradır. Ayaqları sarıdır. Cavan quşun lələkləri kürəni haşiyəlidir, qarnı üzərindəki naxışlar uzununa zolaqlar əmələ gətirir(15).
Həyatı. Geniş yayılıb-Avropa, Asiya, Afrika, Avstraliya, Şimali Amerika, Cənubi Amerikanın cənub-qərb hissəsi. Azərbaycanda yüksək dağlarda məskunlaşıbdır. Sıldırım qayalıqları xoşlayır. Nəslinin kəsilməsi qorxusu yaranıb, respublikada cəmi 15-18 cütü nəsil verir. Qışda şimal rayonlardan gələnlərin hesabına sayı nisbətən arıt və aranda da olur. Quş ilə qidalanır: göyərçin, kəklik, ördək, cüllüt və s. quşları havadan ovlayır. Nadir quş kimi Qırmızı kitaba daxil edilib qorunur.



3.27. Corvus frugilegus-Zağca qarğa
Görkəmi. Rəngi göy metala çalan qaradır. Yetkin quşun dimdiyinin ətrafı lələksiz çirkili-ağ dəridir. Cavan quşun dimdiyinin dibi lələklidir və önə yönəlmiş sərt bığları aydın görünür. Q=287-350 mm. Səsi xırıltılıdır: “kraaa”(15).
Həyatı. Avropada və Asiyada yayılıb. Qışlamaq üçün cənuba tərəf miqrasiya edir, lakin soyuq şimal rayonlarda kənd və şəhərlərdə qalıb qışlayanı da olur. Azərbaycanda oturaq quşdur. Reproduksiya dövründə aran rayonlarda təbii və mədəni sahələrdə hündür ağac, açıq sahə və içməli su olan yerlərdə koloniya əmələ gətirir. Sonralar isə açıq sahələrdə sürü halında qidalanır, gecələmək üçün əlçatmaz ağaclara və sıx qamışlığa qayıdıb gecələyir. Bu dövrdə dağətəyi rayonlara da qalxıb qida axtarır. Nəsil vermək, qidalanmaq və gecələmək üçün şəhərlərdən geniş istifadə edir. Qidasını yerdən və ağacdan götürür. Yerli ovçuluq əhəmiyyəti var, əti yeyilir. Sayı çoxdur(25).

3.28. Troglodytes troglodytes-Adi bilibittan
Görkəmi. Azərbaycanda ən kiçik quşdur, bədəni qoz boydadır. Çox hərəkətlidir. Quyruğu qısadır və onu həmişə yuxarı qaldırıb dik saxlayır. Qanadları qısa və dəyirmidir. Üst tərəfi, qanadı və quyruğu köndələn naxışlı şabalıdı-qonur, alt tərəfi isə köndələn naxışlı bozumtuldur. Kəskin səsi var: “çerr-çerr”. Q=43-55 mm(16).
Həyatı. Geniş yayılıb-Avropa, Asiya, Şimal-Qərbi Afrika, Şimali Amerika. Azərbaycanda dağətəyi və dağlıq rayonlarda məskunlaşıb, cəngəllik olan müxtəlif şəraitdə yaşayır. Oturaq quşdur, lakin soyuqlar düşındı arana da enir. Tək-tək və ya cüt-cüt görünür. Yerə və kola qonur. Şar formalı yuvasını şibyə basmış gövdə üzərində, ağac kökü altında və ya quru çırpı arasında qurur. Giriş yolu yuvanın yanında olur. Ildə iki dəfə nəsil verir. Xırda cücülər və başqa onurğasızlarla qidalanır(9). 



3.28. Regulus regulus-Sarıbaş kralquş
Görkəmi. Bilibittan boyda kiçik quşdur. Lələkk örtüyü yumşaq, quyruğu qısadır. Üst tərəfi zeytuni-yaşıl, alt tərəfi ağımtıldır. Çiyinlərində bir cüt ağımtıl köndələn zolaq var. Başının üstü limonu sarıdır və enli qara zolaqla haşiyələnibdir, lakin alnına çatmır. Təpəsində parlaq-sarı ləkələr uzanır. Qanadları üzərində bir cüt köndələn ağ zolaq çəpinə uzanır. Qaşı yoxdur. Quyruqüstü zeytuni-yaşıldır. Dişi quşun başının üstü sarıdır, cavan quşun başının üstü isə beli ilə rəngdədir. Səsi sakitdir “tsi-tsi-tsi”. Mahnısı da çox bərk deyil. Q=50-58 sm(15).
Həyatı. Geniş yayılıb: Avropa, Asiya, Şimali Amerika. Meşə quşudur. Azərbaycanda dağ meşələrində məskunlaşıb, oturaq yaşayır. Lakin qışlamaq üçün çox hissəsi dağətəyi və aran rayonlara enir, mart ayında yenə də dağlara qalxır. Əsas qidasını cücülər təşkil edir. Reproduksiya dövründə cüt-cüt olur, sonra sürü əmələ gətirir.

3.29. Turdus viscivorus-Çil qaratoyuq
Görkəmi. Iri qaratoyuqdur. Üst tərəfi, qanadları və quyruğu zeytuni-boz, alt tərəfi ağdır, lakin üzərində damcı formalı qara naxışlar var. Qanadlarının altı və qoltuqaltı lələklər birrəng ağdır. Boğazı da naxışsızdır. Cavan quşun belində açıq rəngli cizgilər uzanır. Reproduksiya dövründə cüt-cüt, başqa vaxtda sürü halında yaşayır. Ehtiyatlı quşdur. Səsi bərk cırıltıdır: “trrr”. Mahnısı fleyta səsinə oxşayır. Q=141-176 mm(14).
Həyatı. Ağacda tuva tikir. Avropada, Asiyada və Şimal-Qərbi Afrikada yayılıb. Qışlamaq üçün Avropa və Asiyanın cənubuna tərəf miqrasiya edir. Azərbaycanda dağ meşələrində məskunlaşıb, oturaq yaşayır, lakin qışda bir hissəsi dərələrə və dağətəyi rayonlara enir. Meşənin işıqlı kənar hissəsini xoşlayır. Onurğasızlarla qidalanır, payızda və qışda giləmeyvə yeyir.

3.30. Porzana porzana-Kiçik təqibçi
Görkəmi. Sığırçın az iridir. Bel tərəfi qaradır və üzərində zeytuni-qonur, nazik-uzun ağımtıl cizgilər var. Çinadanı və döşü üzərindəki lələklərin də haşiyəsi ağ və zeytunidir. Bədənin yanları qonurdur və köndələn ağımtıl zolaqları var. Qarnının orta hissəsi ağımtıldır. Körpə cücəsi qara qu lələklərlə örtülü olur.  Q=102-124 mm(14).
Həyatı. Avropa, Asiya və Şimali-Qərbi Afrikada rütubətli çəmənlik və bataqlıq cəngəlliklərdə nəsil verir. Arealının cənub hissələrində qışlayır. Azərbaycana qışlamaq üçün gəlir. Əsasən aran rayonlarında qışlayır.

3.31. Tetrax tetrax-Adi bəzgək
Görkəmi. Ev toyuğu boydadır. Kiçildilmiş doydağa oxşayır, lakin hrə yeri naxışlıdır. Bel tərəfi boz, qarın tərəfi isə ağdır. Boynu qaradır, lakin iki yerdə “boyunluğu” var. Qanadlarında ağ “aynacığı” uzaqdan görünür. Cəld uçuşur və qanad çalmasından səs əmələ gəlir. Q=245-280 mm(16).
Həyatı. Avropada, Asiyada və Şimal-Qərbi Afrikada yayılıb. Azərbaycanda XX yüzilliyə qədər reproduksiya dövründə adi, qışda isə kütləvi quş olmuşdur. Indi miqrasiya dövründə və qışda olur və sayı azalır. 1990-cı illərdə respublikamızda hər il orta hesabla 30 min bəzgək qışlamışdır. Sayı azalmaqda olduğu üçün Qırmızı kitaba daxil edilib qorunur(2).


3.32. Calidris alba-Üçbarmaq qumluqca
Görkəmi. Sığırçından böyükdür. Qışda bel tərəfi açıq-boz, qarın tərəfi ağdır. Arxa barmağı yoxdur, ayaqları qaradır. Cavan quşun beli ağ cizgili-qonur, qarın tərəfi ağ olur. Q=115-127 mm(15).
Həyatı. Avropanın, Asiyanın və Amerikanın tundra zonasında nəsil verir. Qışlamaq üçün Afrikaya və Avstraliyaya qədər köçür. Azərbaycana qışlamaq üçün gəlir. Gec gəlib, tez qayıdır. Ona görə miqrant kimi tanınmışdır. əsasən Lənkəran düzənliyində qışlayır. Cücü yüyir.

3.33. Gallinago gallinago-Adi tənbəlcüllüt
Görkəmi. Sığırçından iridir. Üst tərəfi qəhvəyi-qonur, başı açıq zolaqlı qaradır. Qarnı ağdır. Kənar sükan lələkləri kürəndir, köndələn zolaqları var və ucu ağdır. Qanadlarının böyük örtük lələklərinin, çiyin lələklərinin, çalma və sükan lələklərinin ucu ağ haşiyəlidir. Gözlərindən keçən və onun altında ağ fonda qara zolaq uzanır. Yorucu səsi var-“ta-ke...ta-ke-ta-ke”. Q=122-136 mm(16).
Həyatı. Avropada, Asiyada və Şimali Amerikada yayılıb. Azərbaycanda miqrasiya dövründə çox, qışda isə nisbətən az olur. Aran və dağətəyi rayonlarda qışlayır. Bitki və onurğasız heyvanlarla qidalanır.  Həvəskar ovçular tərəfindən təsadüfi ovlanır.

3.34. Scolopax rusticola-Meşə çiligdimdiyi
Görkəmi. Göyərçin boydadır. Ayaqları gödək, dimdiyi çox uzundur. Bel tərəfi pas kimi kürəndir və üzərində tünd və açıq səpgilər var. Qarın tərəfi bozdur və üzərində qonur rəngli köndələn naxışlar var. Iri və qara gözləri peysərinə tərəf çəkilibdir. Cavan quş daha çox kürəndir və alnında köndələn zolaqlar var. Q=177-198 mm(16).
Həyatı. Avropada və Asiyada yayılıb. Qışlamaq üçün Afrikaya qədər miqrasiya edir. Azərbaycanda miqrasiya dövründə olur və qışlayır. Payız köçməsi sentyabr-oktyabrda, yaz köçməsi martda-aprelin əvvəlində olur. Meşə quşudur. Aranda və dağətəyi rayonlarda ağac və göl olan sahələrdə məskunlaşır. Palıd meşəsini xoşlayır. Soxulcan, cücü, bitki toxumları və giləmeyvə ilə qidalanır. Qidasını yerdən götürür. Qiymətli ov quşudur. 


3.35. Numenius arquata-Böyük əyridimdik
Görkəmi. Qarğa boydadır. Rənginə görə kiçik əyridimdiyə oxşayır. Lakin başında və döşündə qonur-boz fonda qara naxışlar var. Quyruqüstü lələkləri ağdır. Q=283-330 mm(15).
Həyatı. Avropa və Asiyanın meşə-bozqır zonası bataqlıqlarında nəsil verir. Avropanın qərb hissəsində, Aralıq dənizi sahillərində, Afrikada və Asiyanın cənubunda qışlayır. Azərbaycana qışlamaq üçün gələn və buradan keçib gedən populyasiyaları var. Xəzər dənizi sahilində miqrasiya mart ayında, payızda isə avqustdan oktyabra qədər müşahidə edilir. Onurğasız heyvanlarla qidalanır. 

3.36. Limosa limosa-Böyük oxcüllüt
Görkəmi. Göyərçindən az böyükdür. Rəngi əlvandır. Başı və qarın tərəfi köndələn zolaqlı-bozdur. Quyruğu qara, onun dibi isə ağdır. Dimdiyi uzun və düzdür. Havada olarkən qanadlarının hərəsində bir ədəd enli ağ zolaq görünür, ayaqları quyruğundan çox geriyə çıxır. Cavan quşun belində lələklər açıq haşiyəli qaramtıl-qonur, qarnı çirkli-ağ, döşü oxraya çalan tüstü rənglidir(14).
Həyatı. Avropa və Asiyada rütubətli çəmənliklərdə nəsil verir. Britaniya adalarına, Afrikaya, Avstraliyaya və Yeni Zelandiyaya qədər miqrasiya edir. Azərbaycana qışlamaq üçün gəlir və buradan keçib daha uzaqlara köç edir. Bitki və cücü yeyir. Sayı azdır.

3.37. Larus ichthyaetus-Güləyən qağayı
Görkəmi. İri quşdur, qarğadan xeyli iridir. Başı qonurtəhət-qara, qanadlarının ucu qara, beli və qanadları boz, qalan hissələri ağdır. I drəcəli çalma lələkləri dibindən ucundakı qara ləkəyə qədər ağdır. Ayaqları sarımtıl, dimdiyi qırmızı-sarıdır və qara zolağı var. Qışda başında ağ cizgilər olur. Cavan quş qonur, qarın tərəfi ağ, quyruğunun ucu qaramtıl olur. Səsi kobuddur-“au”. Q=435-520 mm(15).
Həyatı. Avropada və Asiyada yayılıb, qışlamaq üçün Hindistana və Hind-Çinə qədər köçür. Azərbaycana da qışlamaq üçün gəlir. Əsasən Xəzərin sahilində, bəzən daxili sularda müşahidə edilir. Balıq yeyir, lakin sayı az olduğu üçün zərəri yoxdur.

3.38. Larus argentatus-Gümüşü qağayı
Görkəmi: Boz qarğadan xeyli böyükdür. Qanadları gümüşü çalarlı-bozdur, yalnız ucu ağ-xallı qaradır. Baş lələkləri ağdır. Yetkin quşun başı, boynu, qurşağı, quyruğu və qarın tərəfi ağdır(15).
Həyatı: Yuvalama arealı Xəzər dənizi və Qara dənizin sahilini, Orta Asiyanı və İranı əhatə edir. Hindistanda və Misirdə qışlayır. 
Xəzərin sahil zolağının Azərbaycan hissəsində çoxlu miqdarda yuvalayır. XIX əsrin sonu və XX əsrin əvvəllərində Qızılağac körfəzində böyük koloniyaları olmuşdur. Gümüşü qağayılar öz yuvalama yerlərinə martın ortalarında gəlir, martın son günlərindən isə cüt-cüt ayrılıb yuva tikməyə başlayır. Adətən 3, bəzən 2 yumurta qoyur. 
Soyuqlar düşdükdə gümüşü qağayılar uçub gedir, az miqdarda qışlamaq üçün Xəzərin cənub-qərb sahilində Qızılağac körfəzində qalır.

3.39. Larus canus-Boz qağayı
Görkəmi: Gümüşü qağayıya oxşayır, lakin ondan kiçikdir. Dimdiyi və ayaqları yaşıltəhər-sarıdır. Başında cizgilər var. Qışda ala-bəzək xallı olur. Cavan quşun bel tərəfi qonur, qarın tərəfi açıq rənglidir, quyruğunun ucunda açıq rəngli zolaq var . Q=320-400 mm(15) .
Həyatı: Geniş yayılmışdır: Avropa, Asiya, Şimali Amerika. Qışlamaq üçün arealının cənub tərəfinə miqrasiya edir . Azərbaycanda əsasən köçmə dövründə olur və az miqdarda qışlayır. Bu qağayılara adətən Lənkəran düzənliyində təsadüf edilir. Səsi aqressivdir. 2010-2011-ci illərdə Qızılağac körfəzində yanvarın 23-dən fevralın 6-na kimi apardığımız tədqiqatlar zamanı Nərimanabad I və II qəsəbələrinin arasında yolun Böyük körfəzə aid olan hissəsində rast gəlinmişdir(22).

3.40. Mərməri ördək – Anas angustirostris
Görkəmi: Kütləsi orta hesabla 400-600 q-dır. Tək, cüt-cüt və sürü halında yaşayır. Erkəyinin balaca kəkili vardır. Rəngi bozdur, üzərində açıq rəngli dəyirmi ləkələr, döşündə isə eninə qaramtıl naxışlar vardır. Dmdiyindən başlayan ağ zolaq gözlərinin bərabərindən arxaya tərəf keçir. Bu ləkə erkək quşda daha tutqun rəngdə olur. Dimdiyi uzun və bozdur. Dişisinin dimdiyi qaradır. Pəncələri qonurdur. Quyruğu pazvari, azca dəyirmiləşmişdir(15).
Həyatı: Yuvalama arealı Afrikanın Şimalını, Pireney yarımadasının cənubunu, Aralıq dənizinin şərq sahillərini, İraqı, İranı, Əfqanıstanı, Pakistanı, Zaqafkaziyanı, Volqa və ural çaylarının deltalarını, Sırdərya və amudərya çayları boyu əraziləri əhatə edir. Aralıq dənizi sahillərində, Asiyanın cənub qərbində, Hindistanın şimalında və Xəzərin cənubunda qışlayır.

3.41. Melanocorypha leucoptera-Ağqanad bozqırtyrağayı
Görkəmi. Başının üstü, çiyinləri, boynunun yanları və quyruqüstü lələklər kürəndir. Papağı açıq-kürəndir. Beli qonur-bozdur. Quyruğu, qanadları və belindəki cizgilər qaramtıl-qonurdur. Bədənin alt tərəfi ağdır. Quyruğunun kənarlarında ağ zolaq uzanır. Qanadları üzərində köndələn enli ağ zolaq var. II dərəcəli çalma lələkləri yarısına qədər ağdır. Çinadanın yanlarında qara ləkə yoxdur. Q=105-122 mm(16).
Həyatı. Əsasən Avropada, qismən də Asiyada yayılmışıdr. Azərbaycanda köçmə dövründə olur və Xəzər dənizi sahilində nadir quş kimi qışlayır.

3.42. Alauda arvensis-Adi tarla turağayı
Görkəmi. Sərçədən az iridir. Bədənin üst tərəfi bozumtul-qonurudr və üzərində enli qonur cizgilər uzanır. Alt tərəfi çirkli-ağımtıldır, döşündə nazik qonur cizgilər var. Quyruğunun kənarları açıq rəngli zolaqlıdır. Başında enli kəkil var. Adi səsi zəifdir: “çri-ik” və ya “çrr-ik”. Q=99-124 mm(16).
Həyatı. Avropada, Asiyada və Şimal-Qərbi Afrikada yayılıb. Azərbaycanda Kür-Araz ovalığından yüksək dağlara qədər yayılmışdır. Açıq sahə quşudur. Qışda müəyyən qədəri arana enir, hətta Azərbaycana nisbətən daha isti ölkələrə miqrasiya edir.
3.43. Anthus pratensis-Çəmənlik haçaqanadı
Görkəmi. Meşə haçaqanadına çox oxşayır, ancaq arxa barmağının caynağı uzundur və əyrisi azdır. Qanadlarının alt örtüyü və qoltuq lələkləri ağdır, lakin haşiyəsi limonu-sarıdır. Cavan quş sarımtıl zeytuni rəngə çalır. Mahnısı monotondur və havada oxuyur: “it-it-itititi”, çağırması qısadır: “pit”. Q=71-87 mm (15).
Həyatı. Avropada və Asiyada yayılıb. Qışlamaq üçün Şimali Afrikaya qədər miqrasiya edir. Azərbaycana da qışlamaq üçün gəlir. Oktyabrda gəlib, mart-apreldə qayıdır. Əsasən aran rayonlarda qışlayır, miqrasiya vaxtında isə çox yerdə görünür.

3.44. Fringilla coelebs-Adi hörücü (meşəsərçəsi)
Görkəmi. Sərçə boyda quşdur. Dimdiyi çox da yoğun olmayan konusvaridir. Qanadları və quyruğu qara-qonur, quyruğun kənarlarında və çiyinlərində olan zolaqlar ağdır. Bahar fəslində erkək quşun başının üstü boz-göy, belidi şabalıdı, alnı qara, bədənin alt tərəfi qırmızı-qəhvəyi olur. Payızda başının üstü qonurlaşır. Reproduksiya dövründə cüt-cüt, başqa vaxtlarda sürü halında yaşayır. Yerə, ağaca və kola qonur. Səsi zildir: “pinik-pinik”. Mahnısı zəngulədir və sonu “fiit-fiit-lya-vi-çiu-kik” ilə qurtarır. Q=85-94 mm(15).
Həyatı. Avropada, Asiyada və Şimal-Qərbi Afrikada yayılıb. Azərbaycanda dağ-meşə qurşağında və dağətəyi regionlarda yaşayır. Oturaqdır. Qışlamaq üçün müəyyən qədəri aran rayonlarına miqrasiya edir. Meşədə, bağda və parkda məskunlaşır. Ağacda yuva tikir, onu şibyə ilə gizlədir. Qidasını bitki toxumu və cücülər təşkil edir. Sayı çoxdur(28).

3.45. Frigilla montifringilla-Qarlıq hörücüsü
Görkəmi. Əvvəlki növə oxşayır. Erkəyinin başı, beli, qanadları və quyruğu bahar fəslində qara, payızda qonurtəhər olur. Boğazı, quyruqüstü lələkləri, çiyinlərindəki zolaqlar və qarnı ağdır. Döşü və çiyinlərindəki enli zolaqlar narıncıdır. Dişi quşun və cavanların rəngi solğundur. Səsi kəskindir: “çji” və ya qısa-“tk-tk-tk”. Mahnısı kobuddur: “çjjj”. Q=81-96 mm(15).
Həyatı. Avropada, Asiyada yayılıb. Qışlamaq üçün cənuba tərəf miqrasiya edir, o cümlədən Azərbaycana gəlir. Burada aran və dağətəyi rayonlarda qışlayır. Bitki toxumları və cücülər ilə qidalanır. Sayı çoxdur.

3.46. Buteo buteo-Adi sar
Görkəmi. Bel tərəfi tünd-qonur, qarın tərəfi açıq rəngdir. Ayaqları göyümtül-sarıdır. Quyruğu zolaqlıdır. Q=341-435 mm(15).
Həyatı. Avropada, Asiyada yayılıb., qışlamaq üçün Afrikaya qədər köçüb gedir. Azərbaycanda oturaq quşdur. Burada əsasən dağ meşəsində məskunlaşır, lakin meşənin işıqlı kənar hissələrini xoşlayır. Açıq sahədə ov edir, ağacda yuva tikir. Qışda çox hissəsi düzənliyə enir. Sayına görə adi quşdur. Qidasını iri cücülər, krtənkələ, ilan, siçan və leş təşkil edir. Çox faydalı quşdur.

3.47. Tringa nebularia-Böyük ilbizcüllüt
Görkəmi. Göyərçin böyüklükdə iri cüllütdür. Dimdiyi yuxarıya azca əyridir. Gövdəsinin üstü qonur-bozdur., döşündə naxışlar var, qurşağı və qarın tərəfi ağdır. Qanadlarının altı zolaqlıdır. Qışda bel tərəfi açıq-boz, qarın tərəfi ağ olur. Cavan quşun belindəki lələklər açıq haşiyəlidir. Q=175-198 mm(15).
Həyatı. Avropada və Asiyada meşə-tundra və meşə zonasının şimal hissələrində olan sahil və bataqlıqda nəsil verir. Qışlamaq üçün Afrikaya və Avstraliyaya qədər köçür. Azərbaycanda miqrasiya vaxtında olur. Köçməsi avqust-sentyabrda və apreldə olur. Qışda əsasən Xəzərin Lənkəran sahillərində və az miqdarda daxili sularda məskunlaşır. Həvəskar ovçuluqda istifadə olunur.

3.48. Tyto Alba – Ağ bayquş 
Görkəmi. Başı böyük və tüklü, quyruğu qısa qanadları enli və uzundur. Açıq rənglidir.Qanadları açıq vəziyyətə yarımnövdn asılı olaraq 75- 110 sm olur.
Üz hissəsi ürək formalıdır,gözləri qaradır. Dişiləri 34-30 sm, erkəklər 32-38 smdir. Kütləsi 470-570 qramdır. Dişi və erkək fərdlər bir-birinə çox bənzəyir.Qısa ömürlüdür. Maksimum 25 yaşına qədər ildə bir dəfə nəsil verir. Alçaqdan , qanad çalaraq uçur, ovunu hiss etdikdə havada süzür(16). 
Həyatı. Antraktidadan başqa demək olar ki bütün qitələrdə yayılmışdır. Daha çox çəmənlik, düzənliklərdə rast gəlinir. Britaniya və Avropanın demək olar ki hər yerində, Asya, Afrika və Şimali Amerikanın də bir çox bölgələrində yayılmışdır. Azərbaycanda Qızılağac qoruğunda son illərdə rast gəlinir(27).  

3.49. Ala anqut – Tadorna tadorna
Görkəmi. Kütləsi 850-1400 q-dır. Reproduksiya dövründə cüt-cüt, miqrasiya zamanı isə sürü halında yaşayırlar. Çinədanı, belinin arxa hissəsi, çiyin qurşağı, quyruğunun üst örtük lələkləri və sükan lələkləri ağ rəngdədir. Başı, boynu, sükan lələklərinin ucu, döş və qarnın ortasından keçən enli zolaq qaradır. Döşün arxa hissəsini və yanaqlarını, belin qabaq hissəsini solğun kürən rəngli enli zolaq əhatə edir. Dimdiyi enli, yastı və qırmızıdır, erkəyin dimdiyinin dibində şiş vardır. Ayaqları çəhrayıdır. Dişinin səsi boğuq “qa-qa”dır, erkəyi isə fit çalır(15).
Həyatı. Monqolustanda, Orta Asiyada, İranda, Cənubi Qafqazda, Qara dənizin şimal sahillərində, İngiltərədə, Almaniyada, Rusiyada və Norveçdə yuvalayır. Birmada, Hindistanda, Pakistanda, İran körfəzi boyunca sahilyanı ərazilərdə, Aralıq dənizi adalarında və sahilindəki ölkələrin ərazilərində, Qərbi Avropada qışlayır. Xəzər dənizi Azərbaycan hissəsinin bütün sahil zolağı boyu rast gəlinir. Əsas yuvalama və qışlama yerləri isə Qızılağac Dövlət Təbiət Qoruğu, Şirvan Milli Parkındakı Böyük və Kiçik Qızılqaz gölləri, Yenikənd subasarı və Ağzıbir gölüdür(10,11).

IV FƏSİL
QIZILAĞAC QORUĞUNDA QIŞLAYAN QUŞLARIN QORUNMASI VƏ PRAKTİK ƏHƏMİYYƏTİ
Qızılağac qoruğu MDB məkanında su quşlarının ən böyük qışlaq yeridir. Qış aylarında buraya milyonlarla ördək ,qaşqaldaq,qağayı və s. quşlar tökülür.Bu quşların qışladığı yerlərdə çoxlu yırtıcı quşlar (qartallar, belibağlılar, qızılquş və s.) olur. Qızılağac Dövlət Təbiət qoruğunda 4 milyona qədər quş qışlayır. Sərçəkimilər dəstəsinin nümayəndələrini də nəzərə alsaq qoruqda qışlayan quşların sayları daha çox olar(15). 
Quşların qidasında müxtəlif balıq növlərinin miqdarı eyni deyil-bəzilərinə tez-tez, digərinə nadir, üçüncülərə tək-tək rast gəlinir. Qızılağac qoruğunda qışlayan quşlardan balıq təsərrüfatına ziyanı yalnız balıqla qidalanan və ya daha çox balıqla qidalanan quşlar vururlar. Bu quşlara qıvrımlələk və çəhrayı qutan, böyük və kiçik qarabatdaq, gümüşü qağayı və nazik pazdimdik aiddir.
Pazdimdiklərdən ən adi növ nazik pazdimdikdir. Mədəsində 92,3% balığa, 76,9% cücülərə rast gəlinib. Qızılağac Dövlət Təbiət qoruğunda qısa müddətli yaşamasına görə balıq təsərrüfatına təsiri hiss olunmayandır. 
Qutanların bütün nümayəndələri yalnız balıqla qidalanır. Qutanlar uçuşda az vaxt keçirirlər. Yaz uçuşu müddətində onların qidasında xramulya, çəki, qıjovçu balığı tapılmışdır. Qutanların burada balıq təsərrüfatlarına ziyanları dəymir. Qızılağac qoruğunda qışlama dövründə olduğunu və bu mövsümdə balıqların azlığını nəzərə alıb onların verə biləcəyi ziyanı o qədər də çox deyil(4).
İri qarabatdaq əsasən oturaqdır, miqrasiya edir və qışlayır. Qarabatdağın qidasına qutanın qidasında qeyd olunmuş balıqlar daxildir. Qışlayan quşlardan Qızılağac qoruğunda ən çox rast gəlinən və ən çox ziyan verən bu iki növ-Kiçik və Böyük qarabatdaqdır. Onların sayının tənzimlənməsi vacibdir .
Kiçik qarabatdağın qida rasionunda ən çox əhəmiyyəti olan külmə, kütüm, kefal, hambuziya və s. balıqlardır. Bu quşun qida rasionunda ən çox əhəmiyyəti çəki, çömçə balığı, qıjovçu balıq və göyünün sürfələri kəsb edir(4).
Leyləkkimilər dəstəsindən ən çox qışlayan növlərə boz vağ, adi qarıldaq və müəyyən dərəcədə böyük ağ vağ daxildir. Bu növlər fəsildən asılı olaraq daha çox qarışıq qidalarla qidalanırlar.Bu baxımdan qışlayan quşların rolu çox müxtəlifdir. Ekosistemdə su hövzələrinin məhsuldarlığını artıraraq digər su orqanizmlərinin güclü inkişafını stimulə edirlər. Su hövzələrinin məhsuldarlığına müəyyən təsərrüfat forması şəraitində təsərrüfat əhəmiyyətli orqanizmlərin onların ətraf mühit ilə qarşılıqlı əlaqəsinin nəticəsi kimi baxılır. Deməli, ixtiofaq quşların təsərrüfat əhəmiyyətinə su hövzələrində və onlarla əlaqəli yerlərdə baş verən bütün proseslərə nəzər salmadan baxmaq olmaz. Quşların digər qrupları fəsildən asılı olaraq həm balıq, həm də su və quru heyvanlarının digər qruplarından qida kimi istifadə edirlər. 
Qışlayan quşlara və onların yaşayış yerlərinə təsir edən təbii amillərdən biri də Qızılağac körfəzində suyun səviyyəsinin vaxtaşırı dəyişməsidir. Suyun səviyyəsinin enməsi Böyük Qızılağac körfəzinin konfiqurasiyasına da təsir etmişdir. Nəticədə, buraya tülkü, çaqqal, canavar daxil olub, quşları (gümüşü qağayıların 10 minə yaxın koloniyasını) məhv etmişlər (4).
Qışlayan quşlara neqativ təsir göstərən amillərdən biri də onların qanunsuz ovlanmasıdır. Ov zamanı quşlara birbaşa və dolayı yolla təsir göstərilir. Bunu ovlanan quşların sayına görə müəyyən etmək olur. Bəzən yemək üçün belə ehtiyac olmamasına baxmayaraq bu quşlara güllə atılır. Bu da onların sayının azalmasına səbəb olur.
Xəzərin Azərbaycanın sahil zolağında və quşların köçüb Azərbaycana gəldiyi ölkələrin ərazilərində insan fəaliyyətinin, Xəzərin səviyyəsinin enməsinin və bəzi illərdə qışın sərt keçməsinin neqativ təsirindən təkcə Qızılağac Dövlət Təbiət Qoruğunda qışlama dövründə qışlayan quşların sayı xeyli azalmışdır(16).
XXI əsrdə bəşəriyyət qarşısında duran ən çətin problemlərdən biri bioloji müxtəlifliyi və onun genefondunu qoruyub saxlamaqdır. Respublikamızda bioloji müxtəlifliyin və onun genetic fondunun qorunub saxlanılması məqsədilə 2003-cü ildə Respublika Prezidentinin fərmanına əsasən xüsusi Dövlət Komissiyası yaradılmışdır(1).
Quşların qorunmasında Beynəlxalq Təbiəti Mühafizə İttifaqının (BTMİ) Qırmızı siyahısı və Azərbaycanın Qırmızı kitabı xüsusi əhəmiyyət kəsb edir. Həm Qırmızı kitab, həm də BTMİ-nin Qırmızı siyahısı nadir, nəslinin kəsilmək təhlükəsi olan növlərin müasir vəziyyəti haqqında məlumat mənbəyidir. Qırmızı kitaba daxil edilmiş növlərin qorunması gücləndirilmişdir. Bu da bəzi növlərin sayının artmasına səbəb olmuşdur(2).
Azərbaycanın Qırmızı kitabına qışlayan quşlardan 11  növ (Pelecanus onocrotalus, Pelecanus crispus,Cygnus olor,Cygnus bewikii, Anas anqustirostris,Aquila heliacal, Aquila chrysaetos,Accipiter gentilis, Falco cherrug, Falco peregrinus,Tetrax tetrax) daxildir. Bunların 4 növü (Pelecanus onocrotalus, Pelecanus crispus,Anser erythropus,Anas anqustirostris) həm də BTMİ-nin Qırmızı siyahısına daxildir. BTMİ-nin Qırmızı siyahısında Azərbaycanda rast gəlinən qışlayan quşlardan daha 1 növün (Egretta alba) Azərbaycanın Qırmızı kitabına daxil edilməsi məqsədəuyğundur .  








NƏTİCƏ
1. Qızılağac Dövlət Təbiət Qoruğunda 7 dəstəyə, 15 fəsiləyə, 30 cinsə aid  49 növ qışlayan quş yayılıb.
2. Qızılağac qoruğunda qışlayan quşlardan 9 növü (Pelecanus crispus, Anas Angustirostris,Aquila heliaca, Falco cherrug,Aquila clanga,Accipiter gentilis,Falco columbarius,Buteo Buteo,Anser erythropus)  BTMI, 11 növü (Pelecanus onocrotalus, Pelecanus crispus, Cygnus olor, Cygnus bewickii, Anas Angustirostris,Aquila heliaca, Aquila chrysaetos, Falco cherrug, Falco peregrinus, Tetrax tetrax, Accipiter gentilis)Azərbaycanın Qırmızı kitabının I nəşrinə daxil edilmişdir.
3. Qızılağac qoruğunda qışlayan quşlardan fon əmələ gətirənlər aşağıdakılardır: (Numenius arquata, Anthus pratensis, Larus argentatus, Gallinago gallinago, Mergus merganser, Podiceps grisegena, Aythya fuligula, Anas clypeata, Anas penelope, Anas acuta)










Xülasə
Qızılağac Dövlət Təbiət Qoruğu qışlamaq üçün Azərbaycana gələn bir çox su-bataqlıq quşlarının miqrasiya istiqamətində yerləşir.Qızılağac qoruğunda qışlayan quşlar 7 dəstəyə , 15 fəsiləyə, 30 cinsə aid 49 növdür.	Qızılağac qoruğunda qışlayan quşlardan 9 növü (Pelecanus crispus, Anas Angustirostris,Aquila heliaca, Falco cherrug,Aquila clanga,Accipiter gentilis,Falco columbarius,Buteo Buteo,Anser erythropus)  BTMI, 11 növü (Pelecanus onocrotalus, Pelecanus crispus, Cygnus olor, Cygnus bewickii, Anas Angustirostris,Aquila heliaca, Aquila chrysaetos, Falco cherrug, Falco peregrinus, Tetrax tetrax, Accipiter gentilis)Azərbaycanın Qırmızı kitabına daxil edilmişdir.






Gizilaghaj State Nature Reserve is stated in migration direction of the water-marsh birds which are coming for winter in. Birds spending winter in Gizilaghaj State Nature Reserve are divided to 7 order, 15 family, 30 genus and 49 species. 9 species of winter spending birds included in the BTMI and 11 species were included in the Azerbaijan’s Red Book.

